
Жеңіл өнеркәсіптің мақсаты - тұрғындарды әдемі, әр алуан, ең бастысы тиімді - жоғары сапалы киіммен және заман талабына сай болуын камтамасыз ету. 

Қазіргі өркендеу кезеңінде тігін өндірісінде шығарылатын өнім ассортименті мен бұйым моделі сән өнері мен бағытына негізделіп, ғылыми-техникалық жаңалықтар негізінде шығарылған жаңа материалдардың түрі кеңінен қолданылатындықтан, болашақ мамандар бұйымды жобалауда жаңа заңдылықтар мен конструкциялық шешімдер негізін, оны өңдеудің технологиясын және қолданылатын әр алуан құрал-жабдықтарды меңгеруі қажет [1,3].
Жұмыстың мақсаты  симметрия заңдылықтарының заманауи жастар  костюмін жобалаудағы қолданылу ерекшеліктерін зерттеу және тұтынушылар талабына сай болуын қанағаттандыру  болып табылады. Сондай-ақ киімді жобалағанда тұтынушылардың талаптарын қанағаттандыратын көркемдік сипаттарға сай көрсеткіш беру.

Симметрия – костюмдегі негізгі композициялық заңдылықтардың бірі болып табылады. Бұйымдағы әрбір бөлшектің симметриялы болғаны сырт көзге әдемі үйлесімділік пен көркем көрініс береді. Жастар костюміндегі симметрия түрлі жағдайда қолданылуы мүмкін. Кейде бөлшектердің орналасу орнына, санына, көлеміне, сыртқы пішініне байланысты болып келеді. Костюмде симметрияны қолданған кезде оның композициялық шешімі мен заңдылықтарына сәйкестігін және қатаң сақталуын, ауытқымауын қадағалау қажет. Композициялық шешім бойынша заманауи жастар костюмін жобалауда симметрияның 3 негізгі түрі қарастырылады: классикалық, қисықсызықты, афиндық симметрия. Төменде олардың қолданылуы ерекшеліктері түсіндірілген және 1(а,б)- суретте көрсетілген.
Симметрия үйлесімділігіндегі жастар костюмінің сызбаларын тұрғызудағы ЦОТШЛ ерекшеліктері:
· Жастар костюмінің сызбасын симметрия үйлесімділігін сақтай отырып құрастыру кезінде минимальды сан өлшемдері алынады.

· Тапсырыс берушінің тұлғасына сызбаны құрастыру кезінде өлшемдерарасындағы симметриялық тепе-теңдік жеңіл сақталады.

Жастарға арналған костюмде афиндық симметрия бойынша сәндік қақпақшаның, жағаның бұрыштық өзгертулерін, баскадағы қатпардың орналасу орнын белгілеуде қолданылады және бөлшектердің созылу кезінде және көшіру кезінде өзгеріссіз қалуын қамтамасыз етеді. Созу – бір осьтік нүкте арқылы бөлшектерді өзгерту арқылы бастапқы орналасуын сақтап қалуы. Қалған бөлшектері де сол бағыт бойынша параллельді түрде өзгереді. Яғни, костюм етегінің бір бөлшекте доғалданған өзгертілерулерін келесі бөлшекке тез арада сол күйінде көшіруде қолданылады.

Қисықсызықты симметрия -деформация күшімен қисық сызық бойымен өзгеріс беру болып табылады. Осы күйді қалыптастыру үшін орындалатын операциялар: жылжыту, айналдыру.Жастар костюмінде жағаның сызбасын құрастыру барысында, жаға бұрышын доғал пішімге келтіру үшін қолданылды [2,3].
Классикалық симметрия- орналасу кеңістігі бойынша өзгертеді, бірақ костюмнің метрикалық қасиеттерін сақтайды: ұзындығы, ені. Жастарға арналған костюмді жобалауда классикалық симметрия бойынша қатпардың орналасуын және қайырылу бағытын көрсеттік, костюм етегін доғалдап өзгерткенде костюм ұзындығы және баска ұзындығы мен ені сол қалпында сақталуын қамтамасыз етеді. Ол костюмнің композициялық шешіміне байланысты таңдап алынады және симметриялық негізгі сақталу заңдылықтарға сүйене отырып орындалады. 
Костюмнің өлшеміне, кеңістіктік деңгейіне, формасына байланысты симметрия түрлі бағытта қолданылады. Осыған байланысты симметрияның түрлері қалыптасады: осьтік симметрия (тік бағыттағы); центрлік симметрия (бір нүктеге қатысты); айналық симметрия (жалпақтыққа байланысты). Кейде тіпті киімде қолданылатын матаға байланысты бордюр және сеткалы симметрия түрлері пайдаланылады. Төменде заманауи жастар костюмін жобалауда симметрияның конструктивтік ерекшеліктерінің қолданылуы түсіндіріліп және 1-суретте көрсетілген. 

Жастар костюмінде осьтік симметрия бөлшектерді бір бағытта орналастыру кезінде қолданылды. 
[image: image1.png]V==,




[image: image2.png]



Сурет 1- Симметрияның конструктивті ерекшеліктерінің сақталу көрінісі

Центрлік симметрия ережелері бойынша костюмдегі сәндік бөлшектердің, белдемшедегі сәндік матадан жасалған ендірменің бір нүктеге қатысты тең арақашықтықта орналасуын қамтамасыз етеді. 

Айналық симметрия жобаланған костюмнің негізгі өлшем нышандарына сәйкес орындалады, яғни тұлғаға қатысты алынған өлшемдерді есепке ала отырып костюмнің ендік өлшемдері сақталады [3,4,5].
Зерттеу нәтижесінде бұйым құрастыруда симметрияның жеке талаптары мен заңдылықтарын қатаң сақтау қажеттілігі мен негізгі симметрия заңдылықтары анықталды:

· Таңдалған үлгіге симметриялық көрсеткіштің сәйкестігі;

· Бұйымның бастапқы қалпының өзгеріссіз сақталуы.

· Негізгі сызба бойынша бұйымның метрикалық қасиеттернінің ұзындығы мен енінің сақталуы;

· Орналасу реті бойынша бөлшектердегі арақашықтықтың сақталуы;

· Ерекшеліктері бойынша бөлшектердің тең дәрежеде орналасуы;

· Костюмде өолданылатын бөлшектердің бірдей көлемді және арақашыктықты сақтауы;

· Костюмнің өзге элементтерімен үйлесімділігінің сақталуы;

· Белгіліретбойыншаорналасуы;

· Екіжақты теңдіктің сақталуы;

· Көлемініңтеңболып, орталықнүктегеқатыстыорналастырылуықажет;
Киімдегі симметриялық көрініс адамның сыртқы көрінісіне тұрақтылық, тиянақтылық, теңдік және жоғары сапалылық береді.

